
Егерде талдау жүргізсек, құндылық бағдар дегеніміз-индивидтің өмірлік тәжірибесімен 
анықталған, тұлғаның ішкі элементінің құрылымы,  адамның өзінің өмірінде  маңызды және 
маңызды емес нәрселерді ажырата алуы. 

Ал ғылыми әдебиеттерде «құндылық бағдар» ұғымына әртүрлі анақтамалар беріледі. 
Ғалымдардың бір тобы құндылық бағдарды адамның жалпы әлеуметтік бағыттылығы деп 
қарастырса, екінші бір тобы – құндылық бағдарды жеке тұлғаның әлеуметтік құндылықтарға 
деген субъективті қатынасы деп, ал үшінші тобы «құндылық бағдар» ұғымына 
психологиялық тұрғыдан түсініктемелер береді.  Кейбір зерттеушілер «құндылық» түсінігін 
белгілі бір сапалы қасиеттердің жеке бөлініп шығуымен түсіндіреді. [1] 

Қазіргі кезде әр түрлі құндылық бағдарларды көрсетуге болады  - бұл өмір, қарым-

қатынас, жұмыс, сонымен қатар инициативтілік, тәуелсіздік, беделділік. 
Ал құрылым бойынша құндылық мәдени, әлеуметтік, экономикалық, саяси және 

рухани болып бөлінеді. Әр түрлі құндылықтың әр түрлі мағынасы  бар және ол иеррархия 
құндылығымен байланысты. Адамда өмірі барысында құндылық трансформациясы болып 
тұрады. Бұл көбіне декларацияланатын құндылықтарға байланысты, себебі адам кез-келген 
уақытта одан бас тартуы мүмкін. Құндылық жүйесі, құндылық бағдар, құндылық 
иеррархиясы тұлғаның өмірге қарым-қатынасын, мотивацияның  әр түрлі іс әрекетке 
қатынасын анықтайды және бұл мәселе әлеуметтануда, педагогикада және психологиядағы 
басты мәселе болып табылады. 

Жастар - кез-келген қоғамның маңызды стратегиялық ресурстарының бірі, ол 
экономиканың, мәдениеттің, саясаттың және басқа да салалардың дамуында маңызды рөл 
атқарады. Қазіргі жастардың функционалды рөлі әлеуметтік жүйенің өмірін үнемі жаңартып 
отыру болып табылады, өйткені оның қалыптасу процесінде ол құндылықтар мен 
нормаларды белсенді сіңіреді, әлеуметтік ынталандыруға, өзгерістерге тез жауап береді және 
көбінесе қоғамның дамуына серпін береді. 

Жастар-кез-келген қоғамның маңызды стратегиялық ресурстарының бірі, ол 
экономиканың, мәдениеттің, саясаттың және басқа да салалардың дамуында маңызды рөл 
атқарады. Қазіргі жастардың функционалды рөлі әлеуметтік жүйенің өмірін үнемі жаңартып 
отыру болып табылады, өйткені оның қалыптасу процесінде ол құндылықтар мен 
нормаларды белсенді сіңіреді, әлеуметтік ынталандыруға, өзгерістерге тез жауап береді және 
көбінесе қоғамның дамуына серпін береді. [3] 

Әлемдік әлеуметтануда жастардың құндылық бағдарын М.Вебер, П.Сорокин, 
Э.Дюркгейм, Р.Мертон,  Т.Парсонс  қарастырған.  

20 ғасырда жастардың санасын, мінез-құлқының және әлеуметтенуінің ерекшеліктерін 
түсіндіретін бірнеше ғылыми мектептер бола бастаған. Э.Эриксон, Т.Парсонс, М.Мид, 

Г.М.Андреева және басқа ғалымдар қоғамның тұрақты жұмыс істеуін қамтамасыз ету үшін 
негізгі нормалар мен құндылықтарды аға буыннан өскелең ұрпаққа беру қаншалықты 
маңызды екенін зерттеген.[4] 

Сонымен, ХХ ғасырдың 50-ші және 60-шы жылдарының басында жастар бақыттың 
құрамдас бөліктері туралы сұраққа жауап бере отырып, бірінші кезекте өздерінің сүйікті 
жұмыстарын, сүйе білу пен сүйікті болу, қоршаған ортаны құрметтеу тілектерін алға тартты. 
80-жылдары құндылық бағдардың ең  негізгі жүйесіндегі бағыттардың бірі ретінде «саяси 
мәдениет жеке тұлғаның жаңа түрін қалыптастырудағы маңызды құндылық ретінде», 
«қоғамдық-саяси қызмет, кеңестік адамдардың маңызды құндылықтарының бірі ретінде», 
«өнер тұлғаны құндылықтық бағдарлау құралы ретінде», «Еңбек - социалистік өмір 
салтының ең жоғары құндылығы». 

«Кеңес жастары» тұрғысынан өмірлік құндылықтардың ең маңызды алғашқылардың 
бірі: қоғамға пайдалы болуға, қызықты шығармашылықпен жұмыпен айналысуе, 
адамдардың құрметіне ие болуға, сүйікті болу және сүйе білу, содан кейін - материалдық әл-

ауқат;, тыныш өмір аз  бағаланған. Демек, бүкіл құндылық бағдар жүйесінің орталығы 
әлеуметтік пайдалы жұмыс жасау болған. 

Әлеуметтенудің қазіргі кезеңі айтарлықтай өзгеріске ұшырауда, қоғамда және 
құндылық жүйесінде болып жатқан өзгерістер арасында тікелей байланыс бар. [7] 

Жастардың құндылықтық бағдары екі негізгі аспектінің әсерінен қалыптасады. 
Олардың біріншісі - адамгершілік көзқараста, гуманизмде, адамгершілікте көрінетін рухани 
мазмұны. Жастардың құндылық бағдарларына әсер ететін екінші аспект, соңғы 
онжылдықтарда өзекті болды - индивидуализм, материалдық құндылықтардың рухани 
құндылықтардан жиі басым болуы. Қазіргі жастар өмірінде басты құндылықтар: табыс, 
мансап, отбасы, достық қарым-қатынас, пайдалы қарым-қатынас құру, өзінің 

шығармашылығымен  немесе  хоббиімен айналысу мүмкіндігі. 
В.Е.Семенов өзінің зерттеулерінің негізінде қазіргі жастардың негізгі өмірлік 

құндылықтарын анықтайды: отбасы, достары мен денсаулығы, қызықты жұмыс, ақша және 
әділеттілік (соңғы құндылықтың маңыздылығы қазіргі уақытта артып келеді). Жетінші 
незізгі құндылық діни сенім боп табылады.[5] 

Басқаша айтқанда, қазіргі жастардың құндылық бағдары - бұл отбасын құру, денсаулық 
сақтау, адами капиталды қалыптастыру және дамыту. Неғұрлым жалпыланған түрде адам 
капиталы - бұл болашақта адамға инвестициялар арқылы жоғары табыс алуға мүмкіндік 
беретін білімнің, дағдылардың, денсаулықтың және т.б. жиынтығы. 

К.В.Лосун өзінің «Қазіргі жастардың құндылық бағдары»  атты мақаласында Ресей 
жастарына сауалнама жұргізіп, оларадың құндылық бағдарын анықтаған.Алынған нәтиже 
бойынша  қазіргі Ресей жастары көбінесе құндылық бағдарларын белгілі бір қол жеткісі 
келетін және иеленгісі келетін  мақсат ретінде қабылдаған. Бұл отбасы, жұмыс немесе 
шығармашылықтағы жетістік Сонымен қатар олар материалдық құндылықтардан гөрі сенім, 
шығармашылық сияқты рухани құндылықтар маңызды болған. Жетістікке келетін болсақ, 
қазіргі жастар оған жеке тұлғалық қасиеттері мен шығармашылық әлеуеті жетеді деп 
санайды. [6] 

Ал Жанай Омаровтың «Егемен Қазақстан» газетіне шыққан «Қазақстандық жастардың 
құндылық бағдары» атты мақаласында әлеумметік сауалнама жүргізген, сауалнамаға 18-29 

жас аралығындағы 1000 репондент таңдалған. Зерттеу қорытындысы бойынша қазақстандық 
жастар үшін ең маңызды құндылық «Отбасы, бала, үй», «Оқу және тәрбие», «Білім  және 
жұмыс». Бұл ұстанымдар, бір жағынан, қазақстандық жастар үшін дәстүрлі болып қала 
береді. Бірақ екінші жағынан, бүгінгі күні оларды қоғамның постсоциалистік 
капиталдандыру жағдайында әлеуметтік сананың өсіп келе жатқан даралануы нәтижесінде 
де қарастыруға болады[2]. 

Жастардың құндылық бағдары оның жалпы экономикалық және мәдени деңгейінің 
перспективалық дамуымен тікелей байланысты белгілі бір қоғамның нақты құндылықтарын 

көрсетеді. Сондықтан қазіргі жастардың құндылық жүйесіне көп көңіл бөлінеді, өйткені ол - 
біздің қоғамның болашағы. 

Қорытындылай келе, Қазақстандық жастар мен Ресей жастарының құндылық 
бағдарында айтарлықтай айырмашылық жоқ екенін байқадық.Олар үшін ең маңызды 
құндылық жақсы жұмыс, отбсы,бала, тәрбие, білім екнін көрдік. Ал ХХ ғасырдың 80-ші 
ғасырларда саяси мәдениет пен қоғамдық қызмет, қоғамға пайдалы болу  маңызды құндылық 
бағдар болып саналған. 

Ғылыми жетекшісі- А.М.Айтышева  
 

Психологиялық қорғану - субъектінің қол жеткізген жағымды жай-күйін сақтауға 
(немесе жоғалған жағдайды қалпына келтіруге) бағытталған процестер мен механизмдер 
жүйесі. З. Фрейд бойынша, адамның психикалық және әлеуметтік дамуы, инстинктер мен 
мәдени нормалар арасындағы тепе-теңдікті орнату арқылы жүреді.  

Адамның "Мені" даму процесінде үнемі бейсаналық және қоғам рұқсат ететін энергия 
арасындағы ымыраға келуге мәжбүр. Бұл баланс, ымыраласу психиканың қорғану 
механизмдері арқылы белгіленеді. Қорғану механизмі деп ішкі жанжал жағдайында пайда 
болатын сананың мазмұнының ерекше өзгеруі; қорғану механизмі қақтығысқа байланысты 
алаңдау сезімін төмендетуге бағытталады [1]. 

А. Адлер адамға туғаннан бастап оның қоғамға кіруіне, әдетте өмірдің алғашқы 
жылдарында пайда болатын толық емес сезімді жеңуге және түрлі өтемдердің 
(компенсацияның) көмегімен артықшылыққа жетуіне итермелейтін "ортақтылық сезімі" тән 
деп санаған.  

Кемелдікке ұмтылу қоғамдық мүдделерге сәйкес келетін жағдайда табысты 
компенсация орын алады. Басқа адамдарды өзіне бағындыру әрекеттерімен байланысты 

